
Мінула спякотнае лета, на берагі 
Крывінкі прыйшла цішыня. Не трэба 
штодзень спяшацца, каб змыць тую спёку 
з плячэй. Можна спакойна паразважаць 
пра сёе-тое. І галоўным, мне здаецца, тут 
будзе размова пра нас саміх. Як ні кажы, 
а сённяшні беларус, той, які прыязжае 
на берагі Крывінкі адпачываць, яўна не ў 
ладах з элементарным парадкам. Каб так 
запаскудзіць бераг ракі! Здаецца, што 
тых людзей нідзе не вучылі. Што яны не 
наведвалі ні садкоў, ні школ, жылі дзесьці 
ў Афрыцы. І тое датычыцца ўсіх узростаў. 
І нікуды не падзенешся: дзеці перайма-
юць паводзіны бацькоў, меншыя вучац-
ца ў большых. Рэдка хто з адпачываючых 

на берагах Крывінкі 
забіраў за сабой пу-
стую бутэльку ці аб-
гортку. Яшчэ радзей 
хто-небудзь даваў 
заўвагу за забруд-
жванне берагу ракі. 

Вось і першы вывад: трэба штрафаваць за 
тыя праступкі. Тым больш, што падобная 
сітуацыя паўтараецца на кожным месцы 
адпачынку. Але ж спачатку трэба злавіць 
наўмысніка за руку. А як ты зловіш, калі 
кідае за рэдкім выняткам амаль кожны. 

Вельмі цесна пераплятаецца з першай 
і другая праблема: брыдкаслоўе. Усё, ад 
мала да вяліка, вольна карысталіся на бе-
рагах Крывінкі ненарматыўнай лексікай. 
Калі з вуснаў 10-12-гадовых юнакоў ра-
кой ліюцца брыдкія словы, а іншыя толькі 
рагочуць з яго, тое прымушае задумацца: 
а ці здаровае такое грамадства? 

Але ж галоўнай праблемай у нас заста-
ецца п’янства. Прыедзьце, палічыце па 

пустых бутэльках, колькі тут 
было выпіта моцных напояў. 
І ніхто з людзей у пагонах не 
наведаў месца адпачынку. 
Ніхто не склаў ніводнага пра-
таколу (а гэта да васьмі база-
вых велічынь!) за распіццё 
гарэлкі ў грамадскім мес-
цы – замова не паступала. 
Вось каб патэлефанавалі з 
райвыканкаму прыкрыць 
“Крывінку”, то выканалі б 
умомант. А колькасць п’яніц 
у раёне начальніцкаму крэс-
лу не пагражае. Наадварот, 
такім чынам начальства га-
дуе электарат прэзідэнта. 
Адкуль жа набраць столькі цвярозых 
галасоў “за”, калі прыйдуць даўгачаканыя 
выбары? Сучасная ўлада можа толькі за-
торкнуць рот апазіцыі, разагнаць пікет 
неабыякавых людзей. А выканаць сваю 
ролю ў грамадстве, паўплываць на яго 

станоўча – неяк не атрымоўваецца. 
Што ж, беларус, здаецца, табе не вы-

брацца з балота, куды цябе завялі. 
Г.Станкевіч.

На здымку: так выглядае сёння месца 
адпачынку.

”Нельга есці хлеб народа і 
грэбаваць ягонай мовай”. 

Ул. Караткевіч.

http://haradok.belarda.org - сайт нашага рэгіёна

Роздум

Б’юць па спіне цапы.
Зрок засцілае мліва...
Цярпі, народ, цярпі,
Раз ты такі цярплівы.

Твой дзеляць каравай,
Твае ламаюць жорны...
А ты, народ, трывай,
Раз ты такі пакорны.

Твае паслугачы
Падбрэхваюць лісліва.
А ты, народ, маўчы,
Раз ты такі маўклівы.

Грызі сухі калач,
Збірай завялы верас...
Не плач, народ, не плач –
Масква слязам не верыць...

Г.Бураўкін.

"Не плач, народ..."
Неяк адзін з маіх 

аднавяскоўцаў, пенсіянер, 
заявіў: маўляў, калі б не наш 
прэзідэнт, то мы ўсе даўно 
хадзілі б без сподняй бялізны. 
Галоўным жа крытэрыем до-
брага сённяшняга жыцця, 
на ягоную думку, з’яўляецца 
наяўнасць у беларусаў 
легкавікоў. У людзей з’явіліся 
яны ў эпоху цяперашняга 
прэзідэнта, а, значыць, гэта 
ягоная заслуга. Паразважаем 
крыху на гэту тэму.

За апошнія 16 гадоў у 
Беларусі не было пабудава-
на аніводнага аўтазавода. 
Спрабаваў пад Менскам 
прыжыцца “Форд”, ды яму 

прыйшлося хутка падмазаць 
колы. Вось у суседніх краінах, 
прыкладам, у Расеі, сёння 
збіраюць “Вольва” і “Фальксва-
гены”, “Рэно” і “Таёты” і проць-
му іншых іншамарак. Падоб-
ная сітуацыя і ў Польшчы, і на 
Ўкраіне. Мы ж купляем свае 
чатырохколавікі ў асноўным 
на Захадзе. Прычым купляем 
патрыманыя, дзесяцігадовыя 
легкавікі. І каб купіць хаця б 
такі, напружваем астатнія сілы. 
Новае аўта нам можа хіба што 
прысніцца ў шчаслівым сне ці 
бліснуць фарай у латарэі “Су-
перлато”. Дык вось, мала таго, 
што Беларусь не мае сваіх 
аўтазаводаў, мы вымушаны 

плаціць на мяжы велізарнае 
мыта за ўвоз, роўнае амаль 
што паўгадавой зарплаце. 
А недалёкія людзі выдаюць 
наяўнасць у беларусаў аўта 
за дабрачыннасць прэзідэнта! 
Каб ён быў такі добры і 
пабачыў, што беларусы не ма-
юць свайго завода, то даўно 
арганізаваў бы вытворчасць 
танных малалітражак, дзве 
тысячы даляраў за штуку (як у 
Індыі) або завоз з-за межаў без 
усялякага мыта. 

Будаўніцтва ў Беларусі заво-
да легкавікоў (ці хаця б зборку 
іх) магло б сапраўды стаць для 
прэзідэнта ягонай казырнай 
картай. Ды толькі калі яго не 

пабудавалі за 16 гадоў, не па-
будуюць і за 116. А навошта? 
Сам прэзідэнт мае і “Мерсе-
дэс”, і самалёт. Яго старэйшыя 
сыны ад першага шлюбу ку-
паюцца ў велізарных грашах. 
Бо толькі на дабрачынныя 
акцыі выдаткоўваюць мільёны 
даляраў. Так што нават іх 
унукаў нейкія малалітражкі 
ніколі хваляваць не будуць. 
Ну, а для народа, пра які так 
клапоціцца ідэалагічная служ-
ба, дастаткова і локшыны на 
вушы ў кожным выпуску навін. 
Вось некаторым і здаецца, што 
без патуг прэзідэнта хадзілі б 
усе з голым задам.

Г.Станкевіч.

•	 Каб	 атрымліваць	 кож-
ны	 нумар	 газеты	 «Крывінка»	
паведаміце	рэдакцыі	аб	гэтым	
–	зрабіце	бесплатную	падпіску.

•	 Рэдакцыя	 «Крывінка»	
змяшчае	бясплатныя	абвесткі	
чытачоў	 выдання.	 Дзеля	 раз-
мяшчэння	 абвесткі	 запоўніце	
купон	або	патэлефануйце	ў	рэ-
дакцыю.

•	 Калі	 парушаны	 вашы	
правы	 спажыўца,	 працаўніка,	
то	 даем	 эфектыўныя	 пара-
ды	 па	 абароне	 права	 і	 пошуку	
бясплатных	 юрыстаў.	 Звяр-
тайцеся	 на	 адрас	 газеты	
«Крывінка».

•	 Рэдакцыя	 запрашае	 да	
супрацоўніцтва	 неабыяка-
вых	 грамадзян.	 Вашы	 навіны,	
паведамленні	–	нашая	падзяка.	
Словам,	сувенірам.

Аб’явА

У сувязі з праблемай размяш-
чэння газеты “Крывінка” на парта-
ле http://haradok.belarda.org/  наша 
газета стала будзе размяшчацца на 
партале http://kamunikat.org/ , дзе 
зацікаўленыя грамадзяне могуць 
яе спампаваць са старонкі: http://
kamunikat.org/kryvinka.html , што у 
каталагу “Пэрыёдыка” для далейшага 
выкарыстання. 

Падзякуем ПРэзідэнту

Штогод у другой дэкадзе жніўня ў 
Беларусі праводзіцца так званая прыёмка 
школ. То бок праверка падрыхтоўкі школ 
да новага вучэбнага года. Многія школы 
абмяжоўваюцца ў падрыхтоўцы да нова-
га навучальнага года лёгкім касметычным 
рамонтам. Ім патынкуюць сцены і столь, 
пафарбуюць падлогу і парты – вось і ўвесь 
рамонт. Сродкі на той “рамонт” збіраюць 
цягам года самі настаўнікі, атрымоўваючы 
фіктыўныя працэнты прэмій і здаючы 
тыя грошы дырэктару. Калі ж школка тра-
пляе на тэрыторыю будуемага аграга-

радка, то сродкі на рамонт выдзяляюцца 
цэнтралізавана, і работа выконваецца 
сур’ёзнейшая. Напрыклад, мяняюцца акон-
ныя блокі, завозіцца новая мэбля і г.д. 

Бальшыня сельскіх школак патрабуе 
менавіта такога, сур’ёзнага рамонту. Іх жа 
з году ў год збіраюцца прыкрыць, а таму 
сур’ёзныя сродкі на рамонт не выдзяляюць. 
Вось і сёлета Пяцігарская ДАСШ не атры-
мала на рамонт нічога. За ўласныя сродкі 
куплены розныя матэрылы. “Касметыку” 
школе навялі нядрэнную. Нават дырэктара 
ў раёне пахвалілі, маўляў, работа праведзе-
на вялікая. А вось катлы ў школе застануц-
ца тыя ж, што і летась. І мне думаецца, што 
нягледзечы на прамыўку труб ацяплення, 
ўзімку ў школе зноў будзе халодна. Бо ўсе 
аконныя блокі гнілыя, а таму тапі ці не тапі, 
у марознае ветранае надвор’е ў класах 
хоць сабак ганяй. Такая ж сітуацыя ў многіх 
сельскіх школах, якія не маюць статуса 
“аграгарадкоўскіх”. Абсалютнай бальшыні з 
іх па тры-чатыры дзесяткі гадоў ад нарад-
жэння і больш, і абсалютная бальшыня з іх 
мае сходныя праблемы. Думаецца, што па 
рэспубліцы такіх школ набярэцца не адна 
сотня, і далейшая іхняя перспектыва даволі 
сумная: праз год-два іх закрыюць. 

Сёлета па рэспубліцы закрылі больш за 
паўсотні школ. 

Г.Станкевіч.

ПРЫЁМКА ШКОЛ П’яныя яблыкі
Гэтым незаморскім і такім прывычным для 

нас фруктам Беларусь магла б цалкам забяспе-
чыць сябе сама. Толькі чамусьці круглы год мы 
купляем тыя яблыкі, якія сабралі палякі, галанд-
цы, кітайцы ці яшчэ хто. Хаця сваімі беларускімі 
мы маглі б накарміць не толькі сябе, але і яшчэ 
адну невялікую краіну. Дык у чым жа справа? 

А справа ў тым, што нашы яблыні яшчэ 
ў ліпені-жніўні з зялёнымі і недаспелымі 
яблыкамі абтрасаюцца на віно. То бок, з гэтых 
яблык робіцца тое нізкапробнае пойла, ад яко-
га Беларусь паступова і няўхільна вымірае. І 
тыя капейкі, якія плацяцца за зданыя яблыкі, за 
рэдкім выключэннем ідуць таксама на віно! Усе 
сельскія магазіны напрыканцы лета літаральна 
заваленыя мяшкамі з тымі фруктамі. Прымаюць 
іх па сімвалічнай цане, якая не змяняецца ўжо 
тры гады – 170 рублёў за кілаграм. Але прага 
выпіць бутэльку пойла ў народа такая высо-
кая, што ён, замест таго каб забяспечыць сябе 
на зіму каштоўнымі вітамінамі, здае тую прыга-
жосць за бясцэнак у нарыхтоўку.

Абтрасаюцца свае і суседскія сады, драту-
юцца калгасныя, з галінамі і сукамі нішчацца 
яблыні. І тое ўсё робіцца не толькі з маўклівай 
згоды, але і пры поўным патаканні нашага на-
чальства. Каму-каму, а яму вядома, на якія мэты 
збіраюцца тыя яблыкі, і якім будзе канчатковы 
вынік той здачы. 

Наша райбальніца амаль штодня захлёбваец-
ца ад хвалі паступаючых алкаголікаў. І п’яныя 
яблыкі ўносяць сваю важкую лепту, каб тая 
хваля не станавілася меншай.

“Крывінка” пытае раённую ўладу: хто і калі 
паставіць гэтаму заслон?

Г.Станкевіч.

Гэтым летам 
б е ш а н к о в і ц к і 
суд разглядаў 

справу аб дзейнасці 
крымінальнай групы, 
якая рабавала аўтамабілі 
і займалася крадзяжом 
асабістых рэчаў. Двое з 
групоўкі нядаўна скончылі 
Пяцігарскую ДАСШ. Мне 
як чалавеку, які іх вучыў 
нямецкай мове, цікава, 
што ж падштурхнула ма-
ладых людзей на злачын-
ны шлях.     

Пачнем з таго, што 
сем’і, з якіх яны паход-
зяць, цалкам нармаль-
ныя, звычайныя сялянскія 
сем’і. Так што пра нейкія 
крымінальныя традыцыі 
гаварыць не прыходзіцца. 
Думаецца, што асноўнай 

прычынай скатвання 
юнакоў на злачынны шлях 
з’явілася жаданне вельмі 
добра жыць і выгляд-
зець у вачах аднагодкаў 
“крутымі”. 

У школе абодва хлопцы 
былі ціхімі троечнікамі, не 
ўдзельнічалі ў грамадскім 
жыцці. (Нельга ж назваць 
удзелам дэкламацыю на 
ранішніку чатырох радкоў 
верша.) У тым, што нашы 
героі не выпрацавалі ў 
школе цвёрдай маральнай 
пазіцыі, цяпер ужо можна 
не сумнявацца. 

Вось тут мне б хацела-
ся зрабіць лірычнае ад-
ступленне і паразважаць 
на тэму: як, пры дапамозе 
чаго сучасная школьная 
праграма фарміруе гэту 

пазіцыю. Не сакрэт, што 
тое ў асноўным робіцца 
на ўроках літаратуры. Тут 
вучні чытаюць і аналізуюць 
творы, ставяць сябе на 
месца герояў, пішуць 
сачыненні, адстойваючы 
свае ідэалы. Не вялікі са-
крэт і тое, што абсалют-
ная бальшыня школьнікаў 
сёння тую літаратуру не 
чытае. Усё, што трэба, пра-
пануе інтэрнэт. (Дарэчы, 
па-беларуску ён  – Сеціва.) 
Адтуль жа можна спампа-
ваць і любыя сачыненні.  

Свае ж ідэалы 
школьнікі адшукваюць 
сярод герояў тэлеэкрану 
і камп’ютэрных дыскаў. І 
вельмі часта імі з’яўляюцца 
звычайныя крымінальнікі. 
Крымінальныя разборкі, 

вялікія грошы і прыгожае 
жыццё – вось галоўныя 
штрыхі “цікавых”, на дум-
ку вучняў, фільмаў. Яўген 
Анегін з Пячорыным з 
іх “пячорнай”, на дум-
ку школьнікаў, мараллю 
настолькі далёкія новаму 
пакаленню, як нам раней-
шым сённяшнія вольнасці. 
А вось новых герояў, 
якія юнакам і дзяўчатам 
былі б больш блізкімі, у 
школьнай праграме няма. 
Як няма там і ніводнага 
нацыянальнага героя. 
Пагартайце старонкі 
падручнікаў. Калі вы пра-
чытаеце нешта пра Касту-
ся Каліноўскага, то толькі 
два  радкі. Маўляў, паўстаў 
ён супраць чагосьці, і 
павесілі яго за штосьці. Не 

шукайце там пра змагароў 
за незалежную Беларусь. 
Ні пра беларускага гене-
рала Булак-Балаховіча, 
ні пра ваеннага міністра 
БНР Кастуся Езавітава, ні 
пра братоў Луцкевічаў у 
сённяшніх падручніках не 
пішуць. А таму нашы вучні  
часта нават і не падазра-
юць аб існаванні блізкіх па 
крыві станоўчых герояў. 
Беларусаў, на якіх мож-
на раўняцца, з якіх браць 
прыклад. А таму мараль-
нага стрыжня, які павінна 
сфармаваць сярэдняя 
школа, у школьнікаў няма. 
На жаль, фармаваннем 
такога стрыжня наша 
школьная праграма сёння 
зусім не займаецца. Яна 
проста выконвае прагра-

му Радзькова-Лукашэнкі. 
То бок яны не маюць 
аніякай праграмы, а 
толькі кідаюцца ад адной 
крайнасці ў іншую, выдаю-
чы тыя кіданні за рэформу 
школы. Сапраўдная рэ-
форма школы на нацыя-
нальнай глебе яшчэ і не 
распачыналася. 

Хочацца спадзявац-
ца, што некалі мы буд-
зем па-сапраўднаму вы-
вучаць і ведаць Быкава і 
Караткевіча. А самі аўтары, 
героі іх твораў і нацыя-
нальныя Героі Беларусі 
падкажуць маладым люд-
зям, як сябе паводзіць у 
крытычнай сітуацыі. І тады 
юнакі зробяць правільны 
выбар.

Г.Станкевіч.

зРаБіцЬ ПРаВілЬны ВыБаР

У вольны час я люблю сядзець каля 
вакна і проста пазіраць на вуліцу. Я 
пенсіянерка, вялікай гаспадаркі не 
маю, ад пенсіі да пенсіі дацягваю. Але ў 
“Крывінцы” я хацела б распавесці пра 
іншае. 

Маім суседам з’яўляецца адзін з 
чыноўнікаў сярэдняй рукі, які працуе ў 
раёне. У яго ёсць дзяржаўная машына, на 
якой ён рэгулярна ездзіць дадому, пэўна, і 
бензін яму даюць бясплатны. Думаю, і зар-
плату ён атрымоўвае прыстойную, інакш 
бы адмовіўся ад сваёй пасады. Да таго ж, 
ён мае вялікую падсобную гаспадарку. 
Ну, калі здароў’е дазваляе чалавеку, ня-
хай сабе і працуе, калі мала дзяржаўных 
клопатаў. Але ж я ніколі не бачыла, каб 
ён купляў для сваёй гаспадаркі муку ці 
малоў зерне. Мяне тое зацікавіла. І вось 
я пачала прымячаць, што неяк адвячор-
кам да майго суседа завітвае машына, 
адкуль разгружаюць мяшкі з мукой. Калі 
яму спатрэбіліся піламатэрыялы, то пры-
чэп добрых дошак быў тут як тут. Я думаю, 
што ні муку , ні матэрыялы, ні тэхніку па іх 
дастаўцы ён не выпісваў. Хіба што аформіў 

дошкі гарбылём, каб ніякая выпадковая 
праверка не магла прычапіцца. 

Жыць чыноўнікам у сённяшняй 
Беларусі нескладана. Бясплатнай калгас-
най мукой у іх гадуюцца свінні. Не трэба 
выдаткоўваць грошы на бензін для сваёй 
машыны. Пры патрэбе знойдзецца мяшок 
цэмента ці прычэп дошак. 

Вось на такіх “вінціках” і трымаец-
ца сістэма, якую стварыў Аляксандр 
Рыгоравіч і выдае яе за лепшую ў свеце. 
Цяпер мне зразумела, чаму чыноўнікі ўсіх 
рангаў яе так падтрымоўваюць: для іх яна 
вельмі зручная. У ёй ёсць усё, што патрэб-
на для райскага жыцця. Калгасы, дзе пра-
цуюць рабы за грашы, а чыноўнік можа 
там узяць тое, што яму трэба бясплатна, 
або за сімвалічную плату. Дзяржаўная ма-
шына, якая возіць чыноўніка і яго сям’ю 
куды трэба. Райвыканкам, які, зразумела, 
ведае пра стан рэчаў, але закрывае на ўсё 
вочы, бо там працуюць чыноўнікі, якія 
ніяк не лепшыя за майго суседа. 

Ой, нялёгка прыйдзецца таму, хто 
зменіць нашага “бацьку”!

мар’я іванова.

Я працую ў Пяцігарскай ДАСШ 
пятнаццаты год. І кожны 
год першага верасня нам 

аб’яўляюць тэму першага ўрока. Яна 
кожны раз розная і наўпрост звязаная 
з Беларуссю. На гэтым уроку гучаць 
узнёслыя словы аб нашай сінявокай 
краіне і яе працалюбівых людзях. Мы, 
настаўнікі, хвалімся школьнікам, як хо-
раша мы жывём, які слаўны наш народ і, 
зразумела, ягонае мудрае начальства. 

А непадалёку ад школы знаходзіцца 
жывёлагадоўчая ферма АграВітВіна. Там 
працуе гэты слаўны працалюбівы на-
род, якім кіруе ягонае мудрае началь-
ства. Ферма тая забяспечваецца вадой з 
воданапорнай башні, якая знаходзіцца 
ў ста кроках ад школьнай прыбіральні. 
І зімой і летам можна палюбавацца, як з 
тае перапоўненай вадакачкі праз верх 
на зямлю ліецца вада. Узімку каля яе на-
мярзаюць цэлыя айсбергі, якія пагража-
юць калі-небудзь тую вадакачку абяр-
нуць. Улетку ж у спякотны дзень туды 
можна хадзіць пад бясплатны душ. 

Нашы вучні на ўроках матэматыкі, 
як і калісьці мы самі, рашаюць розныя 
складаныя задачы. Сярод іх ёсць і та-
кая, калі ў басейн праз адну трубу вада 
наліваецца, а праз другую выліваецца. У 
задачы трэба падрахаваць, колькі вады 

будзе ў басейне праз пэўны час. Дык 
вось, у нашым выпадку рашэнне задачы 
будзе адназначнае: за 15 гадоў праз тру-
бу вадакачкі былога калгаса “Ленінскі 
шлях”, а сённяшняга АграВітВіна праста 
на дарогу выліліся мільёны народных 
рублёў. Яны маглі быць выдаткаваны на 
зарплату калгаснікам, на мадэрнізацыю 
фермы або на замену згніўшых вокан у 
нашай школе. Але нашаму слаўнаму на-
роду і ягонаму мудраму начальству тое 
непатрэбна. Наш Прэзідэнт лічыць, а 
“народ” яго цалкам падтрымлівае, што 
альтэрнатывы нашым калгасам (ці назы-
вайце іх, як хочаце)– няма. На іх думку, 
толькі тут у калгасах кожная капейка 
расходуецца па-гаспадарску, а розныя 
фермерствы адно тлумяць народу гала-
ву. Калгасы – вось магістральны шлях да 
народнага дабрабыту. 

І няўцям ідэалагічнай службе пры 
прэзідэнце, што гэты тэзіс штодня аб-
вяргае простая калгасная вадакачка. 
Яна лепш за ўсіх гаворыць пра фальшы-
васць гэтай тэзы.

А школьнікам першага верасня за-
мест пышных слоў пра квітнеючую Бела-
русь я прапанаваў бы ўрок беражлівасці. 
Падвёў іх да вадакачкі і рашыў нескла-
даную задачу.

Г.Станкевіч.

Калі вы сёння загля-
неце ў Верхняе Крывіна, 
то ацэніце ўвесь маштаб 
пераменаў, якія тут ад-
бываюцца. І першае, што 
кінецца ў вочы, гэта зне-
сеныя старыя пабудовы. 
Многім з іх было па 40-50 
гадоў, і яны, сапраўды, 
адслужылі свой век. 
Але цэгла, з якой былі 
складзены сцены і шулы, 
яшчэ спраўная. Тутэй-
шыя рупліўцы-гаспадары 
набілі-наладкавалі цэлыя шыхты той 
цэглы. А інакш яна скончыла б свой век 
дзесьці на сметніку ў выглядзе друзу. Як 
знішчылі-паламалі добрыя жалезабе-
тонныя слупы ад агароджы, што стая-
ла калісьці за дыспетчарскай. Знішчылі 
чамусьці і цэлы рад яблынь паўз даро-
гу на мехдвор. Іх выкарчавалі, нават не 
абабраўшы спелыя плады. Складваецца 
ўражанне, што выканаўцы работ не ста-
раюцца зрабіць усё па-гаспадарску аш-
чадна, а проста асвойваюць выдзеленыя 
мільёны. Там, дзе можна ашчадзіць капей-
ку, у зямлю закопваецца цэлы рубель. 

Аграгарадкі пачынаюцца ў нас са сла-
вутай агароджы і новага асфальту, які 
неўзабаве абавязкова ўзарвуць, бо нешта 

забудуцца пакласці. 
Але ні ў якое параўнанне з гэтым не 

йдзе руйнаванне будынку гандлёвага цэн-
тра. Гавораць, што тут павінна ўзнікнуць 
нешта новае. Двухпавярховы ж будынак-
прыгажун коштам у сотні мільёнаў рублёў 
за 20 гадоў так і не знайшоў сабе гаспа-
дара і зараз разбіраецца. Хацелася б ве-
рыць, што яго знішчэнне як бы падвядзе 
рысу пад эпохай нядбайнасці. 

Куды дзяюцца тыя матэрыялы з 
разборкі – цэгла, керамзіт, пліты пера-
крыцця – невядома. Хутчэй за ўсё раскра-
даюцца на ўласныя патрэбы начальства і 
іх прыбліжаных. 

л.Паўлава.
На здымку: знішчаныя ў В.Крывіне 

яблыні.

ВЕЛАМАРАФОН У 
БЕШАНКОВІчАх

НАРОдНАЯ ТРЫБУНА

УРОК БЕРАЖЛІВАсЦІ

РайСкае Жыццё
Чацвёртага ліпеня ў 

далёкім Парыжы ўзяў старт 
пяты міжнародны веламара-
фон “За мір і новыя крыніцы 
энергіі” Парыж–Масква. Ён 
праходзіць праз Францыю, 
Люксембург, Германію, Поль-
шчу, Літву, Беларусь і Расею. За 
6 тыдняў удзельнікі веламара-
фону праязджаюць больш за 
4 000 км. Едуць удзельнікі на 
веласіпедах, электрамабілях і 
машынах на сонечнай энергіі і 
іншых не шкодзячых навакол-
лю транспартных сродках. Усе 
жадаючыя могуць далучацца 
да ўдзельнікаў у любой кроп-
цы маршруту. Але за кожны 
дзень удзелу трэба плаціць 
грошы. Для беларусаў гэта 
сума складае 9 эўра.

6-га жніўня ўдзельнікі 
перасеклі мяжу Беларусі. Да-
лей шлях ішоў праз Брэст, Ко-
брын, Пінск, Ганцавічы, Клецк, 
Драгічын, Нясвіж, Карэлічы, 

Стаўбцы, Дзяржынск, Мінск, 
Жодзіна, Барысаў, Лепель. 
У аўторак 17-га жніўня ве-
ламарафон дабраўся да 
Бешанковіч.

Яго ініцыятар, ідэйны 
натхняльнік і кіраўнік Коні 
Шміт сказаў у адным з 
інтэрв’ю: “У гэтага велапрабе-
гу даўняя гісторыя. Ён працяг-
вае традыцыю эўрапейскіх 
велапрабегаў за мір, 
удзельнікі якіх не з’яўляюцца 
прафесійнымі спартоўцамі. 
Пачынаючы з 2000-га года 
сотні людзей з 15 краін 
удзельнічаюць у ініцыятыве 
“За мір і новыя крыніцы 
энергіі” і выкарыстоўваюць 
спорт для мірнай сустрэчы з 
людзьмі розных культур краін 
Усходу і Захаду. Мы едзем на 
роварах без спаборніцкага 
націску, ужываючы іх як 
экалагічны сродак транспар-
ту. Наша задача папуляры-

заваць здаровы лад жыцця, 
прыцягнуць увагу людзей да 
ідэі міру і альтэрнатыўных 
крыніц энергіі. Мы перадоль-
ваем межы, пазнаём шмат но-
вага, у тым ліку і саміх сябе.”

27-га жніўня ўдзельнікі 
фінішавалі у Маскве на Крас-
най плошчы. 

Г.Станкевіч.

P.S. У Бешанковічах ёсць 
многа людзей, якіх хвалююць 
праблемы, якія ўзнімае сп. 
Шміт. Праўда, месца ва ўладзе 
ім пакуль што няма. Бальшыня 
з іх нічога і не ведала пра гэты 
прабег. Сама ж улада высту-
пае за мір(на словах), але пры 
тым кожнаму з ёй нязгодна-
му аб’яўляе вайну. А, наогул, 
я нідзе не бачыў аніводнага 
бешанковіцкага начальніка 
на ровары. Ды й са здаровым 
ладам жыцця ў бальшыні з іх 
таксама штосьці не ладзіцца.

асвоіць грошы

Але нічога іншага і не выпадае 
чакаць у краіне, дзе ў школь-
ных падручніках па гісторыі 
Мураў’ёў-вешальнік падаецца 
як выбітны дзяржаўны дзеяч, 
дзе няма ні слова пра Курапаты, 
а распад савецкай імпэрыі на-
зываецца дзяржаўным злачын-
ствам. 

Парадаксальна іншае — і ў апа-
зыцыйным асяродку гэты дзень 
узгадваюць нячаста. Ва ўсялякім 
разе, значна менш, чым 27 
ліпеня 1990 году, калі прымала-
ся Дэклярацыя аб дзяржаўным 
сувэрэнітэце Беларусі. 

Тое ж тычыцца і большасьці 
незалежных СМІ. Пры гэтым, 
калі гавораць пра прыняць-
це Дэклярацыі ў ліпені 90-
га, ілюстрацыйны матэрыял, 
фотаздымкі (а ў выпадку з тэ-
леканалам «Белсат» — і відэа) 
— якраз паказвае падзеі, якія 
адбыліся ў жнівеньскі дзень 
91 года — выштурхоўваньне 
з трыбуны першага сакрата-
ра ЦК кампартыі Малафеева, 
унясеньне ў Авальную залю 
Бел-Чырвона-Белага Сьцяга і, 
нарэшце — дзесяткі тысяч люд-
зей, якія выйшлі да Дому ўраду 
на заклік Беларускага Народ-
нага Фронту (відэа і фота пры-
няцьця Дэклярацыі ў 90-ым не 
захаваліся. Ва ўсялякім разе, 
калі мы з Пазьняком рыхтавалі 
нашую кнігу пра аднаўленьне 
Незалежнасьці — не знайшлі 
нічога). 

Прыняцьце Дэклярацыі, 
безумоўна, было вельмі важ-
най падзеяй — але дакумэнт ня 
выканаў тую ролю, якую мелі 
падобныя дакумэнты ў Літве, 
Латвіі і Эстоніі. Камуністычная 
большасьць адмовілася на-
даць Дэклярацыі статус кан-
стытуцыйнай сілы — гэта зна-
чыць, абвясьціць вяршэнства 
беларускіх Канстытуцыі і законаў 

над так званымі «саюзнымі». 
Між тым сапраўдная Незалеж-

насьць была абвешчана менавіта 
25 жніўня 1991 году, калі пад 
уціскам дэпутатаў Апазыцыі БНФ 
і народу на плошчы Вярхоўны 
Савет надаў Дэклярацыі статус 
канстытуцыйнай сілы. 

Тут вярнуся на год раней і 
заўважу, што сам працэс пры-
няцьця Дэклярацыі сёньня 
прадстаўляецца некаторымі 
ў скажоным выглядзе. Яскра-
вы прыклад гэтаму — словы 
Станіслава Шушкевіча, які з 
году ў год у сваіх інтэрвію 
імкнецца давесьці, што БНФ 
нібыта ня меў да Дэклярацыі 
ніякага дачыненьня. 
Вось і нядаўна Станіслаў 
Станіслававіч заявіў: «Сама 
Декларация принималась 
не очень тяжело, но очень, я 
сказал бы так, крикливо. БНФ 
тогда вел себя уверенно, 
энергично и требовал, что-
бы была решительно другая 
Декларация, которая давала 
бы полный суверенитет. Так-
же БНФ протестовал против 
включения пункта о том, что 
надо продолжать работу над 
Союзным договором. А к это-
му не был подготовлен ни Вер-
ховный Совет, ни население. 
И поэтому депутаты от БНФ не 
участвовали в голосовании за 
Декларацию». 

І які ўжо раз даводзіцца нагад-
ваць, што дэпутаты БНФ пісалі 
праект гэтай Дэклярацыі. Што 
ўсе дні, калі абмяркоўваўся даку-
мэнт, дэпутаты БНФ адстойвалі 
свае пазыцыі — і выступамі, і 
шляхам галасаваньня. Толькі ў 
часе пасяджэньняў 26-27 ліпеня 
дэпутаты БНФ выступілі больш 
за сто разоў! Пра выхад з залі 
як тактычны крок і яго ўплыў 
на вынік галасаваньня таксама 
шмат казалася. 

Але прыкметна, што ў гэтым 
інтэрвію Шушкевіч прызнаў тое 
прынцыповае разыходжаньне, 
якое было паміж ім і намі два-
цаць гадоў таму. 

БНФ спрыяў і абраньню 
Шушкевіча ў Вярхоўны Савет, 
і абраньню яго на пасаду пер-
шага намесьніка Старшыні 
ВС — але, на жаль, нашыя 
спадзяваньні на Шушкевіча 
як на саюзьніка ў справе да-
сягненьня Незалежнасьці не 
апраўдаліся — увесь год пась-

ля прыняцьця Дэклярацыі ( з 
ліпеня 1990 па жнівень 1991-
га) Станіслаў Станіслававіч 
публічна падвяргаў сумневу 
мэтазгоднасьць незалежнасьці і 
выступаў за «абноўлены Союз». 

Што да «непадрыхтаванасьці» 
насельніцтва да Незалежнасьці, 
пра якую кажа Шушкевіч, дык, 
па-першае, да пэўных працэсаў 
людзей сапраўды трэба рыхта-
ваць. Калі ж увесь час заяўляць, 
што Незалежнасьць — глупства, 
што ўласныя грошы — фанта-
зыя, што ўласнае войска — гэта 
немагчыма, дык сапраўды, людзі 
будуць дэзарыентаваныя. 

Па-другое, сотні тысяч люд-
зей з меншай адукацыяй, чым 

у члена-карэспандэнта АН 
Шушкевіча, разумелі непазьбеж-
насьць і мэтазгоднасьць поўнай 
Незалежнасьці без усялякіх 
там «саюзных дамоў». Нага-
даю, што наданьне Дэклярацыі 
статусу канстытуцыйнай сілы 
ўтрымлівалася ў патрабаваньні 
страйкоўцаў, якія выйшлі на 
плошчу перад Домам ураду ў 
красавіку 1991-га (а зьбіралася 
ў першыя дні страйку больш за 
сотню тысяч чалавек). 

Нарэшце, асабіста я прыйшоў 
на надзвычайную сэсію 

ВС 24 жніўня 1991 года, 
трымаючы зварот, 
падпісаны дырэктарамі 
(!), кіраўнікамі прафкамаў 
і старшынямі страйкамаў 
пяці найбуйнейшых 
віцебскіх прадпрыемстваў 
— вытворчага 
аб’яднаньня «Маналіт», 
станкабудаўнічых заводаў 
імя Кірава і імя Камінтэрну, 
завода заточных станкоў 
і тэлевізыйнага заводу. 
Першым пунктам зваро-
ту было патрабаваньне 
надаць Дэклярацыі аб 

сувэрэнітэце статус кансты-
туцыйнай сілы. 

Падобныя патрабаваньні мелі 
і іншыя дэпутаты, якія пасьля 
правалу пракамуністычнага пут-
чу ГКЧП сабраліся 24 жніўня на 
надзвычайную сэсію ВС. 

Крытычная сытуацыя ўзьнікла 
25 жніўня ў часе галасаваньня за 
наданьне Дэклярацыі канстыту-
цыйнага статусу — Шушкевіч, 
які вёў сэсію замест адсунутага 
Дземянцея, выказаў сумнеў: а 
ці прагаласуюць дэпутаты? Для 
дэпутатаў, большасьць зь якіх 
прывыклі галасаваць «як скажа 
начальства» (а Шушкевіч ўжо 
быў для іх «начальствам»), тое 
магло ўспрымацца як пэўны 
знак. 

Выратаваў сытуацыю Пазь-
няк — ён узяў слова ў апошні 
момант і выступіў так, што яго 
падтрымалі і сакратары абкамаў, 
і старшыня Саўміну Кебіч. Я да-
кладна ведаю, што Пазьняк не 
рыхтаваў той выступ, ён быў 
спантанным — але, перакананы, 
гэта была адна з самых важных 
і лёсавызначальных палітычных 
прамоў у гісторыі Беларусі. 

Пасьля выступу Пазьняка і 
рэплік падтрымкі пачалося га-
ласаваньне. 

«За» — прагаласавалі 253 
дэпутаты (для прыняцьця 
станоўчага рашэньня патрэб-
на было 232 галасы, дзьве 
траціны ад колькасьці абраных 
дэпутатаў). 

У 20 гадзін 08 хвілін 25 жніўня 
1991 году Беларусь стала неза-
лежнай краінай. 

Зразумела, што па сваёй 
значнасьці для Беларусі 25 
сакавіка 1918-га і 25 жніўня 
1991-га стаяць побач. Незалеж-
насьць, якая была абвешчана 
заснавальнікамі БНР у 1918-
ым, была рэальна дасягнутая 
прыхільнікамі БНФ у 1991-ым, 
— і тымі, хто галасаваў за яе ў 
Авальнай залі, і тымі дзесяткамі 
тысяч людзей, што стаялі на 
плошчы перад Домам ураду пад 
Бел-Чырвона-Белымі сьцягамі, 
і тымі, хто ў гарадах, мястэч-
ках і вёсках падтрымліваў ідэю, 
якая сагравала пакаленьні 
беларусаў. 

Зянон Пазьняк прапанаваў 
абвясьціць наступны год 
— 20-ыя угодкі жнівеньскіх 
падзеяў — годам беларускай 
Незалежнасьці. Часам хочацца 
пабыць аптымістам і выказаць 
спадзяваньне, што наступнае 25 
жніўня мы будзем адзначаць як 
дзяржаўнае сьвята. 

Сяргей наВумЧык.

Белорусский агросек-
тор практически завер-
шил очередную битву за 
урожай. По оперативным 
данным Минсельхозпро-
да, скошено 96,1% убороч-
ной площади, намолочено 
почти 7 млн. тонн зерна. 
Это на миллион меньше, 
чем планировалось в этом 
году. Однако главная про-
блема белорусского агро-
сектора сегодня не в на-
гонке вала, а в финансах: 
подкашивают под корень 
долги. 

Сейчас сельхозпред-
приятия убирают культу-
ры позднего созревания, 
после чего уборочную 
кампанию можно будет 
считать окончательно за-
вершенной.

 Ожидалось, что в этом 
году будет собрано 8 млн. 
зерновых и зернобобовых, 
а также миллион тонн ку-
курузы. Однако последние 
данные показывают, что 
будет собрано лишь около 
7 млн. тонн зерна. Алек-
сандр Лукашенко пожурил 
министра сельского хо-

зяйства за невыполнение 
показателя по намолоту 
зерна во время недавней 
поездки по Минской об-
ласти, но драмы из этого 
делать не стал, пишут «Бе-
лорусские новости».

 Тем более что произ-
водственные показатели 
создают достаточно опти-
мистичную картину в сель-
ском хозяйстве. За счет 
более раннего сбора зер-
новых в январе - июле это-
го года удалось увеличить 
объем производства про-
дукции растениеводства 
на 33,1% к аналогичному 
периоду прошлого года. 
Производство продукции 
животноводства увеличи-
лось за первые семь меся-
цев на 5,6%.

 Еще один очень важный 
для руководства страны 
показатель - объем экс-
порта сельхозпродукции 
- также имел положитель-
ную динамику. В первом 
полугодии на внешние 
рынки было поставлено 
сельхозпродукции на мил-
лиард долларов (в денеж-

ном выражении - на 34,9 
% больше, чем в январе - 
июне 2009 года).

 Портят картину в агро-
секторе бухгалтерские 
балансы сельхозпред-
приятий, отражающие 
финансовое положение 
хозяйств. Изучение фи-
нансовой стороны бело-
русского агробизнеса 
показывает, что сельхоз-
предприятия не оплачива-
ют в полной мере расходы 
на энергоносители, имеют 
задолженность по нало-
гам и сборам и, что самое 
тревожное, накапливают 
просроченную задолжен-
ность перед банками.

 Просроченная задол-
женность по кредитам 
и займам сельскохозяй-
ственных организаций на 
1 июля составила 476,2 
млрд. рублей и по срав-
нению с 1 июля 2009 года 
выросла в 1,5 раза. По 
сравнению с началом года 
задолженность увеличи-
лась на 44%, в том числе за 
июнь - на 12,5%. На долю 
сельскохозяйственных ор-

ганизаций, сообщает Бел-
стат, приходилось 43,5% 
всей просроченной за-
долженности по кредитам 
и займам, которую имеют 
в стране субъекты хозяй-
ствования.

 Бывший помощник ми-
нистра сельского хозяй-
ства и продовольствия 
Казимир Романовский 
констатирует, что сель-
хозпредприятия имеют 
огромные долги перед 
банками и не в состоянии 
их вернуть.

 «Сегодня доходы сель-
хозпредприятий не по-
крывают их затрат. В то же 
время перед сельхозпред-
приятиями ставится зада-
ча реконструкции, расши-
рения производства. Для 
этих целей они привле-
кают кредиты. Задолжен-
ность сельхозпредприя-
тий перед банками к концу 
этого года достигнет 25 
трлн. рублей. Это катастро-
фическая цифра», - считает 
Казимир Романовский.

 По словам эксперта, 
сами сельхозпредприятия 

не в состояния погасить 
долги перед банками.

 «Сегодня у сельхоз-
предприятий нет средств, 
чтобы расплачиваться по 
кредитам. Более того, не 
хватает средств, чтобы 
платить зарплату своим 
работникам. Единствен-
ный путь погашения дол-
гов - использовать сред-
ства бюджета», - отмечает 
Казимир Романовский.

 По его словам, сельское 
хозяйство в Беларуси го-
раздо более затратное, 
чем в европейских стра-
нах, «но на это никто пока 
не обращает внимания».

 «Сельское хозяйство, по 
сути, наносит очень боль-
шой ущерб национально-
му бюджету», - считает Ка-
зимир Романовский.

 В нынешнем году, по 
его словам, государство 
направит на поддержку 
сельского хозяйства около 
5 трлн. рублей.

 «Наиболее затратным 
является производство 
животноводческой про-
дукции. Нам необходимо 

уменьшать объемы ее 
производства. У нас же, к 
сожалению, ставится об-
ратная задача», - констати-
рует Романовский.

 Правительство, как из-
вестно, сегодня ставит за-
дачу увеличить объемы 
производства животно-
водческой продукции. 
Официальный Минск рас-
считывает, что за счет ро-
ста производства молоч-
ной и мясной продукции 
удастся многократно по-
высить экспорт сельско-
хозяйственной продукции 
- до 10 млрд. долларов к 
2015 году.

 «Это невозможно», - 
убежден Казимир Рома-
новский. «Беларусь не 
сможет достичь таких тем-
пов роста экспорта. Пре-
дельный объем экспорта 
белорусской сельхозпро-
дукции - 3 млрд. долларов. 
Это при условии, что цены 
на внешних рынках на 
сельхозпродукцию будут 
самыми высокими», - ре-
зюмировал эксперт.

Сёньняшні дзень, перакананы, 
у Беларусі ніяк ня будзе адзнача-
ны на афіцыйным ўзроўні — пры 
тым што, калі б не 25 жніўня 1991 
года, цяперашні гаспадар прэ-
зыдэнцкай рэзыдэнцыі мог бы 
быць начальнікам Шклоўскага 
райсельгасупраўленьня, а ге-
нэралы, якія аддаюць каман-
ды на зьбіцьцё пікетоўшчыкаў 
— цягнуць афіцэрскую лямку 
дзе-небудзь на далёкім усходзе 
(альбо, што больш верагодна — 
ваяваць у «гарачай кропцы»). 

Белорусский АПК: серпом по финансам

сЬВЯТА, ЯКОЕ БУдЗЕ дЗЯРЖАўНЫМ

Сусветны эканамічны 
крызіс, у які Беларусь уцягну-
тая з другой паловы 2008 года, 
з аднаго боку, стаў прычынай 
паніжэння ўзроўню жыцця гра-
мадзян і ўзмацнення сацыяль-
най напружанасці ў грамадстве. 
Аднак, з іншага боку, ён стварае 
унікальную магчымасць карэн-
нага рэфармавання дзяржаўна-
эканамічнага ладу нашай 
краіны, паколькі крызісныя 
з‘явы паказалі відавочную 
бесперспектыўнасць курсу ця-
перашняга кіраўніцтва, які яшчэ 
зусім нядаўна задавальняў боль-
шасць беларусаў. Эфектыўнасць 
камандна-адміністрацыйных 
метадаў працы і пераразмер-
кавання эканамічных рэсурсаў 
непазбежна імкнецца да нуля. 
новы час патрабуе ад Беларусі 
гнуткіх формаў гаспадаран-
ня, развітых інстытутаў рын-
ка і высокатэхналагічнай 
эканомікі. Наша ўлада 
адрэагавала на змены сус-
ветнай кан‘юнктуры кас-
метычнай лібералізацыяй 
грамадска-палітычнай атмасфе-
ры – вызваленнем некаторых 
палітычных зняволеных, допу-
скам часткі апазіцыйных СМІ ў 
дзяржаўнае распаўсюджванне, 
стварэннем грамадскіх кансуль-
тацыйных рад пры Адміністрацыі 
Прэзідэнта і некаторых 
міністэрствах. Гэтыя касметыч-
ныя крокі былі пададзеныя бела-
рускай і сусветнай супольнасці 
як сведчанні дэмакратызацыі 
дзяржаўнага ладу, яго набліжэння 
да агульнапрынятых дэмакра-
тычных стандартаў. Тым не менш, 
нават такія зрухі стварылі базу 
для дыверсіфікацыі беларускай 
знешняй палітыкі, адкрылі шлях 

да перспектыўнага дыялогу 
з Захадам, дазволілі спыніць 
палітычную і эканамічную 
самаізаляцыю краіны. На-
рэшце, у траўні 2009 года 
Беларусь запрасілі да ўдзелу 
ў рэалізацыі праграмы, 
якая мае на мэце дасягнен-
не шасцю постсавецкімі 
дзяржавамі новай 
ступені супрацоўніцтва з 
Еўрапейскім Саюзам – пра-
грамы «Усходняе партнёр-
ства». 

Такім чынам, цяпераш-
няя беларуская ўлада пра-
дэманстравала патэнцыял 
адаптацыі да зменлівых 
умоў. Але гэтыя касметыч-
ныя дзеянні і няўхільнае 
правядзенне палітыкі «ла-
тання дзірак» як у палітыцы, 
так і ў эканоміцы, сведчаць 
аб адсутнасці ў цяпераш-
няй уладнай эліты не толькі 
палітычнай волі, але і не-
абходнай кампетэнтнасці 
для правядзення сістэмных 
рэформаў дзяржаўнага, 
эканамічнага і сацыяльнага ладу, 
неабходных для паспяховага 
развіцця Беларусі ў новых умо-
вах.

Я, Алесь Міхалевіч, 
удзельнічаючы ў прэзідэнскай 
кампаніі, жадаю прадставіць бе-
ларускаму народу тэзісны план 
развіцця краіны, які дэкларуе 
новую якасць функцыянавання 
дзяржавы, эканомікі і грамадства. 
Мая мэта – разняволіць ствараль-
ную энергію беларускага народа, 
дамагчыся рэалізацыі права кож-
нага беларуса на годнае жыццё 
і раскрыць патэнцыял Беларусі 
як незалежнай краіны ў цэнтры 
Еўропы. 

Беларусь: Стратэгія эвалюцыі
I. эканамічны рост
II. эфектыўная дзяржава
III. актыўнае грамадства

Падмуркам развітой і бага-
тай краіны заўсёды была і будзе 
канкурэнтаздольная гаспадарка. 
Без эфектыўнай эканомікі і бела-
рускага бізнесу не будзе моцнай 
Беларусі, годнага жыцця і бяспеч-
най будучыні для беларускага 
народа. На жаль, мы становімся 
сведкамі таго, што наша эканоміка 
не дае рады з цывілізацыйнымі 
зменамі, а шматлікая бюракра-
тыя, недасканалыя законы, за-
блытаная сістэма падаткаў і 

цэнтралізаваная ўлада тар-
мозяць эканамічны рост. Я 
перакананы, што эканоміка 
павінна служыць чалаве-
ку, а не чалавек эканоміцы. 
Паколькі самым надзейным 
паказчыкам паляпшэння 
жыцця грамадзян з‘яўляецца 
падвышэнне іх даходаў, 
то першая мэта маёй пра-
грамы – гэта забеспячэнне 
эканамічнага росту.

і. эканамічны рост

Прывабная Бела-
русь. Часам «менш» зна-
чыць «больш». Так, на-
прыклад, меншыя кошты 
азначаюць большыя абаро-
ты, меншыя падаткі – рост 
эканамічнай актыўнасці і 
большыя паступленні ў бюд-
жэт. Вынікам празмерных і 
неўпарадкаваных падаткаў 
становіцца слабаразвіты 
ўнутраны рынак, заваленыя 
склады і пагроза высокага 

беспрацоўя. Таму я выступаю 
ЗА:

•	 падвышэнне	 ўзроўню	
эканамічных свабод;

•	 прасоўванне	 ідэй	
канкурэнцыі;

•	 стварэнне	 празры-
стых і зразумелых «правілаў 
гульні» (законаў) і спрыяльнага 
інвестыцыйнага клімату;

•	 ліквідацыю	 перадумоў	
існавання «ценявой» эканомікі;

•	 спрашчэнне	 і	 дэрэгуля-
цыю фіскальнага заканадаўства, 
абмежаванне колькасці падатко-
вых збораў;

•	 паніжэнне	 падатковай	
нагрузкі шляхам

•	 усталявання	базавай	па-

датковай стаўкі для юрыдычных 
асоб на ўзроўні 19% і памяншэння 
выплат у Фонд сацыяльнай аба-
роны насельніцтва да ўзроўню 
15%;

•	 замацавання	 на	 ўзроўні	
12% стаўкі падаткаабкладання 
прыбыткаў ад продажу маёмасці, 
продажу тавараў і паслуг 
суб‘ектамі, якія ні вядуць гаспа-
дарчай дзейнасці, прыбыткаў у 
форме дывідэндаў, прыбыткаў 
нерэзідэнтаў Рэспублікі Бела-
русь;

•	 паніжэння	падатку	на	да-
дадзеную вартасць да 15%;

•	 абмежаванне	 дзейнасці	
кантрольных службаў і скара-
чэнне непатрэбных фіскальных 
структур;

•	 аптымізацыю	 працэдур	
адкрыцця і закрыцця бізнесу, 
ліцэнзавання, сертыфікацыі і 
фінансавай справаздачнасці;

•	 адмену	 цэнавай	
рэгуляцыі на камерцыйныя тава-
ры і паслугі;

•	 аддзяленне	 бізнесу	 ад	
улады (неабходна забараніць 
дзяржаўным чыноўнікам браць 
удзел у арганізацыі аўкцыёнаў і 
тэндэраў на падпарадкаваных ім 
прадпрыемствах);

•	 л і б е р а л і з а ц ы ю	
ўнутранага і знешняга гандлю;

•	 у д а с к а н а л е н н е	
механізмаў аховы правоў прыват-
най уласнасці і ўдасканаленне ан-
тыманапольнага заканадаўства.

(Працяг	будзе)

оБЪяВленИе              
дополнительный заработок. не 

распространение. Работа с людь-
ми. тел. мтС – 6969347, Вэлкам 

– 6723842.

Председатели убыточных 
колхозов ездят на БМВ-х5

Прокуратура Гродненской 
области проверила соблю-
дение требований директи-
вы Лукашенко «Экономия 
и бережливость - главные 
факторы экономической без-
опасности Беларуси». Про-
куратура изучила инфор-
мацию о том, кто 
и как из сельхоз-
предприятий 
обновлял в 
2 0 0 8 - 2 0 1 0 
годах авто-
парк, сооб-
щает БелТА.

По прави-
лам юриди-
ческие лица 
могут приоб-
ретать служебные 
легковушки только 
при отсутствии у них задол-
женности по зарплате, энер-
горесурсам, платежам в бюд-
жет, кредитам, полученным 
под гарантию правительства 
и т.д.

В общем, проверка об-
наружила: несмотря на 
долги перед бюджетами 
района и области, 39 руково-
дителей сельхозорганизаций 

обновили-таки служебный 
автопарк.

В 2008 году ЛРСУП «Можей-
ково» за счет «собственных» 
средств приобрело «Пежо-
Партнер» 2008 года выпуска 
стоимостью Br 35,6 миллио-

на рублей 

и «Фольксваген» 2007 года 
выпуска стоимостью Br31,8. 
А ведь у него долгов было – 
больше чем на 3 миллиарда.

В 2009 году СПК «Гирки» 
Вороновского района купил 
БМВ-Х5 за Br59 млн. При этом 
в октябре ему не хватало на 
зарплату сотрудникам – что-
бы рассчитаться СПК брал 
кредит в банке на $92 тысы-

сячи. А общая же сумма кре-
дитов была более Br 2,3 мил-
лиарда.

А должник - СПК им. Чер-
няховского Кореличского 
района в качестве служеб-
ного автомобиля купил джип 
«КИА-Соренто» стоимостью 
Br65 миллионов.

Большинство руководите-
лей сельхозпредприятий 

заключили с 
финансовы-

ми управле-
ниями райи-
сполкомов 
г р а ф и к и 

погашения 
з а д о л ж е н -

ности перед 
бюджетом, испол-

нение которых взято 
на контроль органами про-
куратуры.

По требованию прокурора 
Вороновского района прав-
ление СПК «Гирки» продало 
БМВ-Х5 за Br54,5 млн. Разни-
ца между суммой приобрете-
ния автомобиля и суммой его 
продажи (Br4,5 млн.) удержи-
вается из зарплаты предсе-
дателя СПК.

АЛЕсЬ МІхАЛЕВІч: сТРАТэГІЯ эВАЛюЦЫІ

РУссКиЙ Newsweek: РАсЕЯ ПАчНЕ 
эКАНАМІчНУю БЛАКАдУ БЕЛАРУсІ

«Вайна	паміж	Дзьмітрыем	Мядзьведзевым	і	Аляксандрам	Лукашэн-
кам	дасягнула	кульмінацыі:	Масква	і	Менск	рыхтуюцца	да	эканамічнай	
блякады	Беларусі»	—	піша	Русский	Newsweek,	аналізуючы	цяперашні	
стан	расейска-беларускіх	дачыненьняў.	

Ніжэй падаем некалькі ўрыўкаў з 
артыкула «Переговорное расстрой-
ство», апублікаванага на сайце ра-
сейскага часопіса:

«Расея і Беларусь ужо амаль 
паўтара месяца вядуць вайну 
нэрваў, і да сьнежня яна ня скон-
чыцца. Першая атака была правед-
зена з Масквы: 4 ліпеня тэлеканал 
НТВ паказаў дакумэнтальны фільм 
«Хросны бацька». На наступны 
дзень Мядзьведзеў і Лукашэнка 
прыляцелі ў Астану на саміт ЭўрАзЭС 
і заадно павіншавалі Назарбаева зь 
днём нараджэньня. І тут адбыўся 
канчатковы разрыў. У асабістай гу-
тарцы з Назарбаевым, успамінае 
блізкая да МЗСу крыніца, моцна 
пакрыўджаны Лукашэнка сказаў не-
шта абразьлівае ў адрас расейскага 
прэзыдэнта. Назарбаеў тут жа ўсё 
перадаў Мядзьведзеву, а сам з тых 
часоў з Лукашэнкам ня размаўляе. 
У Маскве таксама вырашылі: гэта 
апошняя кропля. 

Пачалася вайна на зьнішчэньне. 
Крыніца ў Крамлі распавядае, што 
на адной з нарадаў Мядзьведзеў 
сфармуляваў новы падыход да 
Лукашэнкі прыкладна так: «Зь ім ця-
пер будзем, як з Юшчанкам»». 

(...)Барацьба зь беларускім 
лідэрам, мяркуючы па ўсім, пойдзе 

па звыклым сцэнары. У ноч на 1 студ-
зеня 2011 года канчаецца чарговы 
газавы кантракт паміж Масквой і 
Менскам, а значыць, зноў пачнец-
ца газавая вайна. У Белым доме, 
распавядае крыніца Newsweek‘a 
ва ўрадзе, палічылі: Беларусь ніяк 
ня зможа закрыць дзірку ў сваім 
бюджэце, якая ўтворыцца ўжо ў 
першым квартале 2011 года. І тут 
— пра гэта нібыта міністар фінансаў 
Аляксей Кудрын ўжо далажыў прэ-
зыдэнту на адной з нарадаў — трэ-
ба будзе проста не паддавацца на 
просьбы даць у доўг, а за транзыт 
плаціць маленькімі порцыямі і з за-
трымкай».

(...)»Лукашэнка, вядома, разумее, 
што лёгка захавае ўладу на выба-
рах, але вымушаны думаць, што 
яму рабіць далей — і ўжо вельмі 
хутка, калі з-за эканамічнай бляка-
ды ў Беларусі наступіць сапраўдны 
эканамічны крызыс. Крыніца ў 
Мінску распавяла Newsweek‘у, што 
брытанскі кансультант Лукашэнкі 
Тымаці Бэл ужо раіць яму самому 
ажыцьцявіць апэрацыю «пераемнік» 
— напрыклад, перадаць уладу сыну 
Віктару, сябру Савета бясьпекі 
Беларусі і памочніку прэзыдэнта па 
нацыянальнай бясьпецы».

Радыё Свабода. 

Несмотря	на	долги	перед	бюджетом,	руководители	сельхозорганизаций	обновляют	
автопарки.


